
GOUVÈNÈ CUOMO ANONSE GAYAN YO NAN PREMYE TOU REKONPANS POU 
VAKSEN 'GET A SHOT TO MAKE YOUR FUTURE' (PRAN PIKI POU FÈ AVNI OU) 

A  
  

Gayan yo pral resevwa bous detid konplè pou yon kolèj oswa inivèsite CUNY la 
oswa CUNY  

  
Tout timoun ant 12 ak 17 an ki vaksinen nan Eta New York kalifye pou rekonpans 

la; ap gen kat lòt tiraj nan semèn k ap vini yo  
  

Enskri pou tiraj ki pral fèt yo isit la  
  
Jodi a, Gouvènè Andrew M. Cuomo te anonse gayan yo nan premye tou rekonpans 
'Get A Shot to Make Your Future' a pou yon bous detid konplè pou yon lekòl SUNY 
oswa CUNY. Gayan yo resevwa yon bous detid konplè pou nenpòt kolèj oswa inivèsite 
piblik, sa gen ladan ekolaj ak pansyon. Eta New York pral administre tiraj osò a epi 
chwazi 10 gayan pa semèn pandan senk semèn. Gen kat tiraj ki rete apre semèn sa a. 
Lè yon timoun ki gen ant 12 ak 17 an fin resevwa premye dòz vaksen kont COVID-19 
li, yon paran oswa gadyen legal kapab enskri li pou tiraj k ap vini yo isit la. Yo pral itilize 
fon federal sansibilizasyon ak sekou pou COVID-19 yo pou kouvri depans pwogram 
ankourajman vaksinasyon sa a.  
  

"Si nou vle bat COVID yon fwa pou tout fò nou vaksinen chak grenn moun New York, 
epi rekonpans 'Get A Shot to Make Your Future' a konsantre sou yon segman 
demografik trè enpòtan ki gen to vaksinasyon ki pi ba yo—jèn nou yo," Gouvènè 
Cuomo te deklare. "Se yon chans k ap chanje lavi jèn moun New York yo k ap 
resevwa bous detid konplè pou kolèj SUNY oswa CUNY poutèt yo pran vaksen pou 
pwoteje fanmi yo ak kominote yo. Donk konpliman pou gayan bous detid nou yo nan 
premye tou a epi mèsi dèske nou fè pati pa nou an nan lit eta nou an kont COVID."  

  
Lis gayan yo disponib pi ba a:  
  

• Liam Burke, Konte Westchester, NY  
• Charlotte D'Agostino, Bronx, NY  
• Chase French, Konte Monroe, NY  
• Bai Tang Jiang, Queens, NY  
• Adam Judson, Konte Albany, NY  
• Hannah Lee, Konte Nassau, NY  

https://www.governor.ny.gov/programs/vaccination-scholarship-incentive

• Jack Lucchesi, Konte Ontario, NY  
• Jack McAuliffe, Konte Clinton, NY  
• Ariana Nasr, Queens, NY  
• Peter Smith, Konte Onondaga, NY  

  
Depatman Sante (Department of Health, DOH) Eta New York la ak Kòporasyon Sèvis 
Ansèyman Siperyè (Higher Education Services Corporation) Eta New York la verifye 
estati vaksinasyon gayan yo.  
  
Gayan yo pral resevwa jiska kat ane etid premye sik a plentan ki gen ladan eleman ki 
annapre yo:  
  

• Ekolaj: Yon kantite lajan ki egal a ekolaj avèk rabè rezidan eta a nan State oswa 
nan City University of New York  

• Depans ki pa pou ekolaj: Pansyon ak prestasyon pou frè, liv, founiti ak transpò 
rive jiska kantite depans an mwayèn nan kolèj SUNY oswa CUNY yo.  

  

Rektè Inivèsite Eta New York la, Jim Malatras, te deklare, "Rekonpans 'Get A Shot 
to Make Your Future' a pral ede nou vire paj la sou COVID epi akselere re-ouvèti eta 
a—yon bagay SUNY ap travay sou li depi plizyè mwa. Mwen ankouraje tout moun ki 
gen ant 12 ak 17 an ki poko pran vaksen yo pou yo pwofite chans sa a pandan li 
disponib toujou, epi pou yo ede nou bat COVID-19 yon fwa pou tout."  

  

Rektè CUNY an, Félix V. Matos Rodríguez te deklare, "Konpliman pou gayan yo nan 
premye tiraj 'Get a Shot to Make your Future' a. Lè yo pran vaksen an, jèn moun New 
York sa yo ap fè pati pa yo a nan kite COVID-19 dèyè epi akselere redrèsman Eta ak 
Vil nou an. Nou pa ka tann pou nou akeyi etidyan sa yo nan CUNY kote yo pral pran 
konpetans ak pèfeksyònman pwofesyonèl yo bezwen yo pou antre nan mendèv trè 
kalifye ki pral esansyèl pou retou ekonomik rejyon nou an. N ap tann avèk enpasyans 
yon retou san danje nan kanpis la nan Otòn 2021 an e nou rekonesan pou pwogram 
inovatè konsa sa a pou fè moun New York yo pran vaksen an."  

  

Prezidan Kòporasyon Sèvis Ansèyman Siperyè Eta New York la, Dtè. Guillermo 
Linares, te deklare, "Konpliman pou gayan yo nan tiraj pou bous detid kòm rekonpans 
pou vaksen 'Get a Shot to Make your Future' a ki fèt semèn sa a! Bous detid sa a ofri 
yon chans san parèy pou gayan yo al nan kolèj san enkyetid ni fado dèt. Nan kèk jou 
sèlman, nou wè plizyè dizèn milye moun New York, laj ant 12 ak 17 an, pran vaksen 
an ak yon gwo ogmantasyon nan kantite vaksinasyon yo globalman. Mwen anlele fè 
pati inisyativ esansyèl sa a epi wè kè kontan jèn moun nou yo k ap patisipe nan 
konkou a, epi an menm tan k ap ede sispann pwopagasyon kowonaviris la."  

  
Gen plis enfòmasyon sou ki kote ou kapab pran vaksen kont COVID-19 la, oswa sou ki 
kote pou pran randevou, disponib isit la.  
  

###  

  

https://am-i-eligible.covid19vaccine.health.ny.gov/


 

 

 
Lòt nouvèl disponib sou sit www.governor.ny.gov 

